
                                                          Эл  депутаттарынын Кетмен – Дөбө айылдык  Кеңешинин  
                           VIII чакырылышынын  кезексиз Х сессиясы
                                                         
ТОКТОМ  
 
2022-жылдын 16-июну                                № 10-6

Кетмен-Дөбө айылдык кеңешинин 2021-жылдын 25-августундагы №4-2 токтому  Кетмен-Дөбө айыл аймагында биргелешкен мониторинг жана баалоо тобунун курамына өзгөртүү киргизүү  жөнүндө

“Жергиликтүү өз алдынча башкаруу жөнүндөгү” Кыргыз Республикасынын мыйзамына,  жергиликтүү жамааттын Уставына жана муниципалитеттер тарабынан көрсөтүлгөн кызматтарын баалоо жол-жоболордун аткарылышын, ошондой эле жергиликтүү бюджет, жергиликтүү коомчулук салымы жана донордук уюмдардын эсебинен жергиликтүү демилгелердин /долбоорлордун/ программалардын ишке ашыруусун жөнгө салуучу жергиликтүү ченемдик укуктук актыларына ылайык биргелешкен мониторинг жана баалоо тобу (БМжБТ) үчүн иштелип чыккан мониторинг жана баалоо тобунун курамын карап,  айылдык  кеңешинин депутаттарынын сунуштарын угуп жана талкуулап Кетмен – Дөбө айылдык  кеңешинин   VIII чакырылышынын  кезексиз  X сессиясы токтом кылат:  

1.Айыл тургундары үчүн муниципалдык кызмат көрсөтүүлөр тутумун оптималдаштырып, алардын сапатын жана жеткиликтүүлүгүн жогорулатуу максатында биргелешкен  мониторинг жана баалоо тобунун курамы бекитилсин. (тиркеме тиркелет)
2.Жергиликтүү маанидеги маселелердин алкагында көрсөтүлгөн  кызматтар,  аларды уюштуруу, курулуш иштери жана башка иштер боюнча муниципалитетте болуп турган чыныгы абал жөнүндө Биргелешкен мониторинг жана баалоо тобунун сунуштары эске алынсын жана чечүү жолдору иликтенип, бул багытта  иш аракеттер жүргүзүлсүн. 
3.Бул токтомду аткаруу жоопкерчилиги Кетмен-Дөбө айыл өкмөтүнүн  башчысы А.С. Алишеровго  милдеттендирилсин. 
4.Токтомдун аткарылышын көзөмөлдөө Биргелешкен мониторинг жана баалоо тобунун төрайымы Сүйүнтбек  к  Бактыгүлгө  тапшырылсын.
5. Бул токтом https://ketmen-dobo.kg/  сайтына жарыяланган күндөн тартып мыйзамдуу күчүнө кирет.
6.  Токтом мамлекеттик тилде гана кабыл алынды.

